
ᒥᓂᔅᑐ ᕿᓚᕝᕙᖅ ᓴᖅᑭᖅᐹ ᓯᓈᓐᓂᐊᖅᑐᖅ ᑕᕐᕆᔮᖅ 

ᐃᖃᓗᐃᒃ, ᓄᓇᕗᑦ (ᐄᐳᕈ 11, 2000) – ᐲᑕ ᕿᓚᕝᕙᖅ, ᒥᓂᔅᑕᐅᔪᖅ ᐃᑯᐱᒡᕕᓕᕆᔨᒃᑯᓐᓄᑦ, ᐅᓪᓗᒥ 
ᓇᓗᓇᐃᖅᓯᖅᑲᐅᕗᖅ ᓴᖅᑭᖅᑕᐅᓂᖏᓐᓂᒃ 3,000ᓂ ᑕᕐᕆᔮᖤ ᐊᒥᓱᓕᐅᖅᓯᒪᔪᓂᒃ, ᓇᑦᑎᕋᓱᓐᓂᕐᒥᒃ 
ᐃᑲᔪᖅᓰᔪᓂᒃ ᐊᑎᓕᒻᒥᒃ ᓯᓈᓐᓂᐊᖅᑐᑦ.  
 
ᓯᓈᓐᓂᐊᖅᑐᑦ  ᓯᕗᓪᓕᖅᐹᒥ ᑕᑯᔅᓴᐅᑎᑕᐅᔪᕗᖅ ᐆᑦᑐᕋᐅᑕᐅᓪᓗᓂ ᖃᓄᖅ ᐃᓱᒪᒋᔭᐅᒻᒪᖔᖅ 
ᖃᐅᔨᒐᓱᐊᖅᑐᑎᒃ ᐃᖃᓗᓐᓂ ᑕᖅᑭᕆᓚᐅᖅᑕᑎᓐᓂ. ᑕᐃᒪᙵᓂᑦ ᐃᑯᐱᒡᕕᓕᕆᔨᒃᑯᑦ ᑖᔅᓱᒥᖓ ᑕᕐᕆᔮᒥᒃ 
ᑐᓂᓯᖃᑦᑕᖅᓯᒪᕗᑦ ᖃᓪᓗᓇᓂ ᐆᑦᑐᕋᐅᑕᐅᓪᓗᓂ ᖃᓄᖅ ᖃᓐᓗᓈᓄ ᐃᓱᒪᒋᔭᐅᑦᑕᕋᔭᕐᒪᖔᖅ. ᑖᔅᓱᒥᖓ 
ᑕᕐᕆᔮᒥᒃ  ᐱᖃᑦᑏᔪᖅ ᐅᖃᓕᒫᒐᖅ ᐅᓂᒃᑳᕐᓂᓕᒃ ᐃᓄᐃᑦ ᓯᕗᓂᕆᓯᒪᔭᖏᓐᓂᒃ ᐊᒻᒪᓗ ᓇᑦᑏᑦ 
ᒪᑭᒪᐅᑕᐅᖃᑦᑕᖅᓯᒪᓂᖏᓐᓂ ᑕᐃᒍᓯᓕᒃ ᓇᑦᑏᑦ ᐊᒻᒪ ᓄᓇᕗᑦ, ᐊᐅᓪᓚᖅᑎᑕᐅᔪᔪᖅ 6,000ᓄ 
ᐃᓕᓐᓂᐊᕐᕕᓐᓄ ᑲᓇᑕᒥ. 
 
"ᖁᕕᐊᒋᓪᓚᕆᑦᑕᕋ ᑐᓴᖃᑦᑕᖅᑕᕗᑦ ᐅᕙᒍᑦ ᑕᑯᓐᓈᖅᑎᓯᒪᔭᖏᓐᓂᒃ ᐊᒻᒪᓗ ᐃᓕᓴᕕᓐᓂᒃ, ᐱᔾᔪᑎᓕᓐᓂᒃ 
ᐅᕙᒍ ᑕᕐᕆᔮᔅᓴᖁᑎᖓᓂᒃ ᐊᒻᒪ ᐅᖃᓕᒫᒐᖁᑎᖓᓂ ᐱᔾᔪᑎᓕᓐᓂᒃ ᐃᓄᓐᓂᒃ ᓇᑦᑎᓂᓪᓗ." ᒥᓂᔅᑐ 
ᕿᓚᕝᕙᖅ ᐅᖃᓚᐅᖅᑐᖅ. "ᐅᕙᓐᓄᑦ ᓴᖅᑮᕗᖅ ᑕᒪᓐᓇ ᐅᕙᒍᑦ ᓇᒻᒥᓂᖅ ᒪᑭᒪᔪᓐᓇᓂᑦᑎᓐᓂᒃ ᐊᒻᒪᓗ 
ᐱᖅᑯᓯᑐᖃᑦᑎᓐᓂ ᐊᑐᕐᓗᓂ ᒪᑭᒪᓇᓱᐊᕐᓂᒥᓂᕐᒥᒃ, ᐅᓂᒃᑳᖑᓂᖓ ᑲᓇᑕᒥᐅᑕᓄᑦ ᑐᓴᖅᑕᐅᔪᒪᕗᖅ ᐊᒻᒪ 
ᑐᑭᓯᔭᐅᔪᒪᕗᖅ, ᕿᓚᕝᕙᖅ ᐅᖃᓚᐅᕐᒥᔪᖅ. 
 
ᐅᓪᓗᒥᑦᑕᐅᖅ ᒥᓂᔅᑐ ᕿᓚᕝᕙᖅ ᓴᖅᑮᖃᐅᒻᒥᔪᖅ "ᕿᓯᐅᑉ ᐱᐅᓂᖓᓂ ᖃᐅᔨᒐᓱᓐᓂᕐᒧ 
ᐊᔪᕆᖅᓯᐅᔨᔾᔪᑎᓂᒃ" ᐃᓄᑦᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᓴᓇᔭᒥᓂᐅᔪᒥᒃ ᐱᔾᔪᑎᖃᖅᑐᓂ 
ᓴᙵᑎᑉᐹᓕᖅᑎᑦᑎᒐᓱᓐᓂᕐᒥᒃ ᐱᔪᓐᓇᕐᓂᐅᔪᓂᒃ ᓄᓇᓕᓐᓂ ᐊᐅᓚᑦᑎᓂᕐᒥᒃ ᕿᓯᓐᓂᒃ, ᑕᐃᒫᒃ 
ᐱᐅᔫᑕᐅᓂᖅᓴᐃᑦ ᕿᓰᑦ ᐊᖏᓂᖅᓴᒥᒃ ᑮᓇᐅᔭᒥᒃ ᐱᔾᔪᑎᐅᖃᑦᑕᖁᓪᓗᒋᑦ ᓂᐅᕕᖅᕕᓐᓂ. 
 
"ᐅᑉᐱᕈᓱᑉᐳᖓ ᓄᓇᕗᒻᒥᐅᑕᐃᑦ ᓂᕆᐅᒋᔭᖃᕐᒪᑕ ᐆᒥᖓ ᒐᕙᒪᒥᒃ ᓵᙵᔭᖃᖁᔨᓪᓗᑎᒃ ᐅᕙᒍᑦ 
ᒪᑭᒪᓇᓱᐊᕈᑎᑦᑕ ᐃᓗᓕᓕᒫᖏᓐᓂᒃ, ᐅᖃᖅᑲᐅᒻᒥᔪᖅ ᒥᓂᔅᑐ ᕿᓚᕝᕙᖅ ᐅᖃᖅᑐᓂ ᒪᓕᒐᓕᐅᖅᕕᒻᒥ 
ᐅᓪᓗᒥ. 
 
ᐸᕐᓈᕆᔭᐅᓯᒪᔪᑦ ᓯᐊᒻᒪᑎᑦᑎᒐᓱᒃᑲᓂᕐᓂᕐᒧ ᑕᕐᕆᔮᒥᒃ ᐃᓚᖃᖅᐳᑦ ᓴᖅᑭᔮᖅᑎᑦᑎᓂᕐᒥᒃ ᓄᓇᖃᖅᑳᖅᑐᒥᓃᑦ 
ᑕᓚᕖᓴᖓᒍᑦ ᐊᒻᒪᓗ ᐊᑕᐅᓯᒃᑲᓂᒃᑯᑦ ᑕᓚᕖᓴᒃᑯᑦ ᓴᖅᑭᔮᖅᑎᑦᑎᖠᑦ ᐊᒥᐊᓕᑲᒃᑯᑦ ᓄᓇᖏᓐᓄ 
ᑕᑯᓐᓈᖅᑕᐅᓲᒃᑯᑦ ᐊᒻᒪᓗ ᐋᑐᕌᒥ ᓴᖅᑭᔮᖅᑎᑕᐅᒋᐊᙵᕐᒥᓗᓂ. ᑖᓐᓇ ᑕᕐᕇᔮᖅ ᑐᓂᔭᐅᓂᐊᖅᑐᖅ 
ᓄᓇᓕᓕᒫᑦ ᒐᕙᒪᖏᓐᓄ ᐊᒻᒪ ᐃᓕᓴᕕᖏᓐᓄ ᓄᓇᕗᒻᒥ. 

